
moOoi Tod diagnuoTdTov, i. ipse fluvius minax te sivit pontem per-
ficere mitigatus obsequio in principem. non alius fuit Auxentius
v. cl. comes et mechanicae professor a Symmacho memoratus,
qui Romae Tiberim iunxit ponte Theodosiano sive Valentiniano
circa a. 385. leviter id significari in Pauly-Wissowae encyclop.
II p. 2615 s. modo video; ut ego sentio, nihil est dubii, huic
aevo epigramma illud convenit desinens in comparationem Auxentii
et Niliacorum machinatorum, quae mihi Ausonii et Symmachi
studium hebdomadon Varronis in memoriam redigit.

VII Nicomachus Gerasenus ‘ubi vixerit, ne suspicari quidem
possumus’ scripsit Hoche cum arithmetica illius edidit praef. p. IV.
quidni putemus in patria unde notam traxerit Gerasis? ubi anno
231 publice statuae cum ponebantur Severo Alexandro et Iuliae
Mammaeae, curatores ei operi quinque viri praefecti sunt, unus
immkoég, reliqui nullo dignitatis vocabulo praediti, secundus fertur
M. Aur. Claudius Nicomachus (inser. gr. rom. Paris. IIl n. 1360s.):
hic nepos esse potuit aut pronepos famosi Pythagorei. denique
quod Zenobiae Palmyrenae ad Aurelianum epistulam Nicomachus
se transtulisse in graccum ex lingua Syrorum dicit ab ipsa Zenobia
dictatam (Peter bist. r. rel. 11 p. 152, 9), id in natales Gerasenos
ita quadrat, ut mihi hunc quoque illa prognatum esse familia in-
cidat suspicio; certe de nomine Nicomachi non est cur addubitemus
(Peter ibid. p. CC).

VIII ‘Ad lacum Lemannum Novioduni ‘in porta castri’ effos-
sum fragmentum extat inscriptionis CIL. XIIL 5021: Corlnel. Pri-
mus|. . accen. Aquila | . . aecen Amphio | [ma]ceriem | | fecerunt?
his Mommseni supplementis non potest non addi M]aecen(as)
Aquila, item Maccen. Amphio. haud volgare nomen Maecenas,
copulatum cum Aguila idem extra agnatos prodigiosum; descendit
~ergo colonus iste Equester ab equitis clarissimi Maecenatis liberto
eo qui una cum aliquo Agrippae liberto notarum Tironianarum
corpus auxisse narratur (Funaioli gram. rom. p. 570). Cornelius
ille Primus OuwvUpoug habuit multos, Romae clientem Vespasiani
(Tac.) et patronum Hedones ac maritum (CIL, VI 16400) et
sepultum via Ostiensi libertinum (Not. d. sc. 1879 p. 144 &), in
Germania Tolbiaci cultorem Veteraneharum, in Africa militem
Severi, alios alibi.

IX Priscianus de figuris num. 1II p. 406,22 K . . .. Latini
...molant . . . quinquaginta per L, quia apud antiquos Graecos
I pro N, quae nota est quinquaginta, ponebatur teste Apollonide
et Lucio -Tarrhaeo. tadta Aolxiog 6 Tappaiog mapatiBeran,

Lucillus Tarraeus clarus grammaticus et Apollonii -interpres, in
libro mepl Ypoupdtwy, cuius reliquiis ab Hoerschelmanno investi-
gatis (act. soc. philol. Lips. IV p. 333 ss.) tota Prisciani de
graecis numerorum figuris expositio attribuenda videtur, in qua cum
apyxoiwv xopokthpwy identidem mentio fit tum versus proferuntur
novelli licentiore hiatu notabiles €xatov d’ dpa fTa méloviar et
koi idto €v éomv. ipse quidem Lucillus Prisciano non magis
ad manum erat quam Didymus, prostabant illa in graecis artis
grammaticae commentariis.

X Kopvnhiavod kata Bepovikng verba pauca nobis ser-
vavit excerpta Stobaeus flor. IV 45 p. 280 H. in quibus ancilla
gravia confessa dicitur de semet ipsa. Cornelianus rhetor ille
nobilis est qui impp. Marco et Vero ab epistulis graecis fuit,
cui Phrynichus tanquam novorum oratorum principi suam eclogam
dicavit (Kaibel de Phryn. sophista p. 14), qui Frontonis familiaris
nomine Sulpicius creditur (prosop. impR. III p. 283 n. 716).
sed Berenice ista quaenam est? in transitu adicio quod ex inscrip-
tione aevi Hadriani enotavi Not. d. sc. 1887 p. 28: ibi Tullia
Berenice et Beronice una eademque mulier nominata est. Corneliani
non puto fuisse orationem habitam contra talem de populo
matronam, sed MeNéTNV qualem rhetores edere solebant artem
docturi reducendo ac reformando historica argumenta controver-
siasque pristinas. Berenice vix ulla notior quam imp. Titi amica
ac paene uxor, cuius in digito factus pretiosior adamas notissimus
(Iuv.), quam et arcessitam iudicio et suae rei iudicem fuisse
constat Quintiliani testimonio 1V 1, 19: ego pro regina Berenice
apud ipsam eam dixi. res digna miraculo acciderat cirea a. 75.

pro certo sumpsi Cornelianum praeclarum fuisse illum
oratorem, aliter enim excerptum hoc non erat perventurum ad
Stobaeum. eapropter. mon ausus sum putare actorem causae
tempore aequalem Quintiliano, non eum Cornelianum ad quem
scripta Apollonii Tyanensis epistula fertur (fr. 95 ex Stob. flor.
CXXI 34), non eum, si ab hoc diversus is est, ad quem Plinius
scripsit ep. VI 31.

XI Accensendus est grammaticis sive antiquariis Romanis
Iulius Suavis ex hac glossa incertae originis bis relata in grandi
libro glossarum, qua de Goetz disputavit comm. phil. soc. Saxon.
XIII 1891 p. 281, corp. gloss. lat, VI p. 620: laena amictus
rotundus duplex ut iulius suovis. suetonius vero ait toga duplex
qua infibulati flamines sdcriﬁcant»eqs. post eadem sic refertur
lena amictus rotundus duplex ut iulius ait toga duplex eqs.. omissis

Rbein: Mus, f. Philol, N. F. LXIIL 13

tribus vocabulis errore manifesto, praesertim cum Iulius solum
non sufficiat ad denotandam personam. Suavis autem nomen pro-
prium erat haud infrequens; ne epigraphica adgeram exempla,
Iulius Romanus in Charisii arte p. 143 a Suave inquit invitalus
swm. de laena qui disseruit Suavis, si interpretationem ipsam
et ordinem interpretum expendimus, ratione probabili posterior
Verrio, Suetonio prior existimatur. itaque potuit ille idem esse,
cuius ut lautioris hominis aereum signaculum inter Pompeiana
relictum accepimus CIL. X 8058,43 C. Iuli | Suavis.

XII Tutilius rhetorica scripsit, sed ante mortuus erat quam
Quintilianus nomen eius memoriae prodidit inst. IIT 1,21. eodem
fere quo hic liber anno Martialis epigramma V 56 prodiit, cuius
versus 6 famae Tutilium suae relinguas sine sale ac lepore est,
si non viventem Tutilium et disciplinae fama tum vigentem in-
tellegis. atque deliberandum est an non quaterna ex utroque
genere artium exempla Martialis elegerit, totidem ex liberalibus
quot ex pecuniosis, ex illis’ grammaticos rhetorasque tum Tutilium
denique poetam. Plinius amicum eum ad quem scribit epist. VI
32,1 et ipsum esse continentissimum praedicat et filiam suam ita
instituisse ut decuerit ipsius filiam, Tutili neptem, itaque ad
Tutilium puellae avum quasi auctorem éykpateing laudem defert
satis alienam a rhetoribus, magis propriam philosophorum. hine
conieci praeter Tutilium rhetorem qui circa a. 70 fuit, alinm
Tutilium philosophiae doctorem fuisse circa a. 90, firmatque opi-
nionem meam monumentum Romanum CIL. VI 9785: C. Tutilio
Hostiliano philosopho Stoico, domo Cortona, patri optimo C. Tutilius
Tustus filius, Tutilia Quinta Tutilia Quarta filiae. Tuscus ergo
hic erat, popularis Musonii eiusdemque sectae. iam revolve quae
de Musonio ac philosophis narrantur Roma expulsis a Vespasiano,
qui Musonio ad praesens pepercerit, Demetrium autem cynicum
koi TOv ‘O0TiAiavov relegarit in insulas (Dionis epit. LXVI
13 secundum codices Boissevaini p. 148, ante quem edebant “OorTi-
Atov). an non idem tibi videbitur Hostilianus esse ac Tutilius,
sicut Pollio et Asinius? Musonium exulem revocavit Titus,
Tutilium restitutum in pristinum statum inscriptio arguit, ex poenis
quas Vespasiano dederat, celebri eius sub Domitiano famae lux
clarior adfulget. '

XII Pernotum est Hieronymi testimonium adv. Rufinum
1 16 puto quod puer legeris Aspri in Vergilium et Sallustium
commentarios, Volcaci in orationes Ciceronis, Victorini in dialogos
cius eqs. nemo addidit de Volcacio alterum eiusdem indicium hoc



Prosopographica 195

ex epistula 70 ad Magnum oratorem urbis R. p. 665 Migne:
nunquam hoc quacreres, wisi te totum Tullius possideret, si scrip-
turas sanctas legeres, si interpretes earum omisso Volcacio evol-
veres. extat Magni sarcophagus Romae, cuius in titulo CIL. VI
9858 hic rhetor urbis aeternac tanquam universae patriciae sobols
lectus magister cloquentiae inimitabilis saeculo suo extollitur, unde
interpretationem etiam Voleaci Tullianam ad rhetoricam magis
artem quam bistorias respexisse concludimus, non aemulatam
Asconio. aetas Voleaci ne sic quidem notescit, wverbis Ciceronis
insudantes rhetores iam Martialis V 56 tetigit, tamen saeculo II
posteriorem eum fuisse existimo, haud multo priorem Victorino.

Victorini autem fama ac studia Tulliana bene inlustrantur

carmine epitaphio neptis eius nuper redintegrato ex schedis CIL.
VI 31934, cum nunc non supersit nisi fragmentum publicatum
ibidem 380180, CLE 599, quod ex illo lapide desectum esse
misereque truncatum primus vidit Carolus Weerth. puella Megethio
v. cl. nupta duodevicesimo aetatis anno obierat, mensis diesque
depositionis adscriptus est, non annus. primi versus hi sunt: Accia
- vel Maria est nmomen mili Tulliana, Victorinus avus, quo tantum
rhetore Roma enituit quamtum noster sub origine sanguis. Maria
nomen acceperat ab avo ac matre, .hoc liquet, Tulliana ab .avi
laude meritisque, hoc coniectamus.

XIV Nomentanus quem Horatius ac Seneca ut prodigum
notant, Cassius erat: huius libertum Damam nomine cocum
Sallustius Crispus historiarum scriptor fertur CM annuis conductum
habuisse Porphyrio ad Hor. sat. I 1,102. sepulcrum prope urbem
modicum habuere D. Cussius D. . Dama et L. Rubrius L. I.
Hilarus, Cassia D. et L. 1. Helena CIL. VI 14502. hunc Damam
Nomentani libertum Sallustique cocum fuisse equidem neque aio
neque nego, sed suscenseo eis qui Lucium -praenomine Nomen-
tanum fingunt male mutato nomine Lucilii (1212 Marx) et si
Decimus forte vocitatus esse apparebit, ne verum deprehendatur
impediunt. \

XV Humanis mpoownoig adiungere libet unum divinum,
quia parum recte acceptum video neque agnitom. Lanuvii olim
extitit basis puleris inscripta litteris Mavortio sacr. hoc signum
a servo tangi mefas est ClL. XIV 4178, quem titulum editor
peritissimus non multum afuit quin falsi damnaret adnotans
‘Mavorti dedicationes factas nullas habemus, paene monstruosa est
haec facta Mavortio. oblitus tum erat Romanae inscriptionis
VI 473 Mavortei quam ipse post rettulit inter inscr. lat. selectas

3144, Mavortius autem minime Mars est sed Mavortis semine
natus ut Cicero cecinit, ut Horatius, Iliae Mavortisque puer,
Romulus in caelum evectus sive Quirinus. cuius appellationis
auctor num Vergilius fuerit (Aen. VI 777 Mavortius addet
Romulus), omnino dubito, immo pernego, sed recepisse eam
et comprobasse proximi ab Augusto saeculi bomines cultiores.
testis locuples Petronius est cap. 124 Caesari et Pompeio faventia
numina ita componens ut pro illo cum Venere et Minerva stet
ingentem quatiens Mavortius hastam v. 268, pro Pompeio cum
Latois et Mercurio Tirynthius i. Hercules, ut claudat utrumque
ordinem semideus. atque Petronii verbo idem accidit quod Lanu-
vino Mavortio, ut inique iudicaremus scilicet ritus Romanos haud
satis edocti. hastam autem ac signum qualecumque fuit istud
Quirini, quasi dominii libertatis iuris publici sacrum ne servus
tangat, haec lex rerum religionumque naturae tam consentanea est
quam prisca illa, ne paelex aram tangat deae tuentis matrimonia.

Bonnae. Franciscus Buecheler.





